
Һәр башлангычның ахырын һәм һәр нәрсәнең максатын 
билгеләгән, елның бар айларыннан Рамазан аен өстен кыл-

ган Аллаһка мактау булсын. Көчебез җитми торганны йөкләмәү-
че Аллаһтан башка иләһ юклыгына һәм Мөхәммәт салләллаһу галәйһи 

вә сәлламнең Аның Расүле икәнлеккә шәһадәт итәм. Пәйгамбәребезнең صلى الله عليه وسلم 
гаиләсенә, аның сәхабәләренә һәм Кыямәт көненә кадәр алар юлында булучылар-

га Раббыбызның рәхмәте ирешсен!

Кадерле дин кардәшләрем!
Аллаһы Тәгаләдән иминлек,

Аның рәхмәтен һәм бәрәкәтен сорап, сезне сәламлим:

السلام عليكم ورحمة الله وبركاته
Әссәламү галәйкүм вә рахмәтуллаһи вә бәрәкәтүһ!

Сезне Раббыбызның сүзе —  Коръәни Кәрим иңә башлаган, рухи чистарыну, фарыз 
ураза ае —  изге Рамазан ае башлану белән Россия Федерациясе мөселманнары Диния 
нәзарәте һәм үземнең исемнән тәбрик итәм.

Рәхмәт, мәгъфирәт һәм уттан котылу вакыты булган, барыбызның да яраткан аен-
дагы ураза белән үзен пакъларга җыенган һәрберегезне сәламлим!

Аллаһ Үз Китабында:

ياَمُ كمََا كتُِبَ عَلىَ الَّذِينَ مِن قبَْلِكمُْ لَعَلَّكمُْ تتََّقُونَ ياَ أَيُّهَا الَّذِينَ امَٓنوُاْ كتُِبَ عَليَْكمُُ الصِّ
«И иман китергән кешеләр! Сездән алдагы кавемнәргә фарыз ителгән 

кебек сезгә дә ураза тоту фарыз ителде. Шаять, сез Аллаһтан кур-
кучы булырсыз», —  дип чакырган («әл- Бәкара» сүрәсе, 183 нче аять).

Динебезнең биш баганысының берсен тәшкил иткән ураза ае җитүен аеруча дулкын-
лану белән көткән һәрберегезне сәламлим.

Аллаһ безне —  «Сез халык арасына чыгарылган иң хәерле өммәт бул-
дыгыз. Яхшылыкка чакырасыз, яманлыктан тыясыз, Аллаһка иман 

китерәсез», —  дип, котылу һәм бөек коткарылу турында хәбәр итү-
че ай белән зурлаган («Әлү- Гыймран» сүрәсе, 110 нче аять).

Кадерле дин кардәшләрем!

Галәмнәрнең Хуҗасы барыбыз өчен дә ачык максатны 
билгеләп, безнең өчен ураза тотуны әмер иткән, 

аның аша без бөек бәхеткә ирешәбез. Ә тәкъ-
валык мөэминнең тормыш юлын яктырта 

һәм аны төшенкелеккә бирелүдән, 
адашудан саклый.

Мөэмин мөселманның күңелендә 
әлеге кыйммәтле табышны үстерергә 

һәм аңа юлдаш булган чиксез бәрәкәткә 
кушылырга мөмкинлек бирүче таләпләрне һәм 

горефләрне без бу айда ел саен үтибез.

«Кем дә кем иман белән һәм Аллаһтан савап өмет итеп, ура-
за тотса, аның үткәндәге гөнаһлары кичерелер» (Бохари, Мөслим), —  

дип Аллаһның Рәсүле صلى الله عليه وسلم әйткәнчә, Рамазан ае уразасы, ураза тотучының 
гөнаһлары ярлыкануга сәбәпче.

Рамазанда безне шулай ук Кадер кичәсе көтә:

ذْنِ  وحُ فِيهَا بِإِ لُ الْمَلاَئِكةَُ وَالرُّ نْ أَلْفِ شَهْرٍ تنَزََّ لَيْلةَُ الْقَدْرِ خَيْرٌ مِّ
رَبِّهِم مِّن كلُِّ أَمْرٍ سَلاَمٌ هِيَ حَتَّى مَطْلعَِ الْفَجْرِ

«Кадер кичәсе ул мең айдан артыграк. Ул кичәдә фәрештәләр 
һәм Җәбраил Тәрбияче Аллаһ кушуы буенча төшәләр.
Ул кичәдә, таң атканга кадәр, алар сәлам әйтерләр»

(«әл- Кадер» сүрәсе, 3–5 нче аятьләр).

Бу мөэмин мөселман өчен олуг мөмкинлек, чөнки әлеге төндәге гыйбадәт, калган 
мең айдагы гыйбадәттән дә өстенрәк! Бу төндә догалар кабул була.

Шулай булгач, догабызның кабул булачагына шикләнмичә, һәрберебез Галәмнәрне 
бар кылган Аллаһы Тәгаләгә мөрәҗәгать итик.

Рәсүлебезнең صلى الله عليه وسلم: «Кем дә кем иман белән һәм Аллаһтан савап өмет итеп, ураза тот-
са, аның үткәндәге гөнаһлары кичерелер» (Бохари, Мөслим), —  дигән сүзләре белән 
рухланып, бу төнне гыйбадәттә булыйк.

Рамазан ахырында ураза тотучыны Раббысына шөкер кылуда күренә торган шат-
лык —  ифтар шатлыгы көтә.

نْ شاءَ اللَّهُ تعَالى ذَهَبَ الظَّمأُ، وابتْلََّتِ العُرُوقُ، وَثبَتََ الاجْٔرُ إِ
«Сусау хисе бетте, кан тамырлары су белән тулды (сугарылды) һәм Аллаһ 

теләсә, ураза тоткан өчен әҗер-савап язылды» (Әбу Дауд, Ән- Нәсаи).

Ай Аллаһны олылау сүзләре —  тәкъбирле бәйрәм гыйбадәте, ягъни гает намазы белән 
төгәлләнә. Ул —  мөэминнең уңышы һәм тәкъвалыкка ирешү юлында куйган 

тырышлыгы өчен лаеклы әҗер-савап бәйрәме. Бәйрәм рухы анда катна-
шучыларның да һәм аларга теләктәш булганнарның да күңелен били 

һәм туганнар белән күрешү, сәдака тарату, каберләрне зиярәт 
кылу, бурычлыларның бурычын һәм рәнҗеткәннәрнең 

рәнҗетүен гафу итүдә чагылыш таба. Бу исә рухи һәм 
өммәт эчендәге иҗтимагый, гомумән, җәмгыя-

ви элемтәләрне тагын да ныгыта. Исламның 
әлеге баганасын үтәүдән җәмгыя-

ви файда, мөселманнарның 



игелекле гамәлләрдә өстәмә 
тырышлык күрсәтүендә һәм сынау 

вакытында туа торган сабырлыкта чагы-
ла. Әлеге ай дәвамында мөселманнар якынна-

рын иң яхшы үрнәктә кайгыртырга омтыла, аның иң 
биек ноктасы —  ярлыларга һәм мохтаҗларга бирелә тор-

ган «зәкәт әл-фитр» сәдакасы. Рухи кыйммәтләргә килгәндә 
исә, озак вакыт дәвамында кылынган игелекнең ярдәме мохтаҗлар-

га гына түгел, ә һичшиксез, үзебезгә дә ярдәм итә, мин-минлек (тәкәббер-
лек), көнчелек, саранлык, гайбәт һәм туклануда чаманы белмәү кебек сыйфат-

лардан арындыра. Гадәти айларда рөхсәт ителгән әйберләрдән тыелып тору, мөэмин 
мөселманның ихтыяр көчен ныгыта, барлык пәйгамбәрләр тарафыннан тыелган һәм 
Кыямәт көненәчә шулай булып калачак тыюларга буйсынырга ярдәм итә.

Рамазан ае уразасы адәм баласына әхлакый яктан да нык йогынты ясый. Аллаһның 
Рәсүле صلى الله عليه وسلم моңа төгәл күрсәткән: «Әгәр берәрегез ураза тотса, яман сүз сөйләмәсен 
һәм тавыш- гауга куптармасын. Әгәр аны берәрсе рәнҗетсә яки аның белән сугыш-
макчы булса: “Мин ураза тотам!” —  дип әйтсен» (Бохари, Мөслим). Чынлыкта, ураза 
җаваплылык сыйфатын ныгыта, икейөзлелектән һәм риядан ерагайта.

Безгә фарыз кылынганнарның файдасы турында фикерләү Рамазанны тиешле югары-
лыкта, урынлы басынкылык һәм тәкъвалыкта уздыруга этәргеч булырга тиеш. Рама-
занның фазыйләтләренә ирешү, күркәм сыйфатларга ия булу өчен без әлеге ай көннә-
рендә ураза тотачакбыз һәм аның төннәрен гыйбадәттә үткәрәчәкбез, Изге Коръәнне 
укыячакбыз, ихластан дога кылачакбыз, Раббыбызны зекер итәчәкбез, сәдака тара-
тачакбыз һәм гөнаһлардан тыелачакбыз.

Раббыбызның чакыруына буйсынсак, безнең тырышлыкка әҗере бу дөньяда да кай-
тачак, ахирәттә дә булачак:

ادِ التَّقْوَى وَاتَّقُونِ ياَ أُولِي الاْلَْٔباَبِ نَّ خَيْرَ الزَّ دُوا فإَِ وَتزََوَّ
«Иң яхшы азык —  ул тәкъвалык. И акыл ияләре, Миннән 

генә куркыгыз! » («әл- Бакара» сүрәсе, 197 нче аять).

Мөэмин- мөселман кардәшләрем! Раббыбыз Аллаһтан безнең уразабыз һәм намаз-
ларыбыз, төнге гыйбадәтләребез һәм зекерләребез турында кайгыртуын сорагыз, 
бу гамәлләрне үтәүне генә түгел, ә Хисап көнендә Аның каршында вәгъдә ителгән 
әҗер-савапка ирешүне дә, алай гына түгел, туплаган файда һәм табышларыбызның 
хәерен яшәгән вакытта да күрергә насыйп итүен сорагыз.

Уразабыз һәм игелекле гамәлләребезне Раббыбыз Аллаһ кабул итсен. Ихлас дога-
ларыбыз һәм яхшы теләкләребез кабул булсын! Дөньябыз имин булсын, Аллаһның 
рәхмәтендә һәм бәрәкәтендә яшәсәк иде!

Рамазан мөбарәк булсын, кадерле дин кардәшләр!

Мөфти шәех Равил Гайнетдин
Россия Федерациясе мөселманнары Диния нәзарәте Рәисе,

Россия мөфтиләр Шурасы Рәисе


